
Akureyri, 24. febrúar 2025 

MÍ202502-0108/ 6.09 / S.G. 

 
 
 
Umsögn Minjastofnunar Íslands um breytingu á 
deiliskipulagi Glerár, frá stíflu til sjávar. 
 
Óskað var umsagnar Minjastofnunar í gegnum skipulagsgáttina 

vegna breytingar á deiliskipulagi Glerár, frá stíflu til sjávar. Hægt var 

að hlaða niður skipulagsuppdráttum dagsettum 16. janúar 2025.  

 

Breytingin felur m.a. í sér að gert er ráð fyrir nýrri jöfnunarstoppistöð 

vestan Hörgárbrautar, norðan Borgarbrautar á svæði við núverandi 

hringtorg. Bætt við nýrri tillögu að gönguleið undir Hörgárbrú. 

Svæðið á að rúma þrjá strætisvagna og þrjár bifreiðar 

landsbyggðarstrætós ásamt kaffistofu fyrir starfsmenn, snyrtingu og 

biðskýli. Þá eru einnig gerðar breytingar á legu ýmissa stíga, stígar 

stækkaðir, lagnaleiðir fluttar, snjólosunarsvæði flutt og ýmsar aðrar 

smærri breytingar. 

 

Fornleifaskráning fyrir skipulagssvæðið hefur verið uppfærð, sjá 

Hákon Jensson. Fornleifaskráning vegna deiliskipulags á Glerá. 

Búnaðarsamband Eyjafjarðar Rannsóknarskýrslur 2024/6. Skráði 

voru níu minjastaðir og af þeim eru aðeins þrír sýnilegir á yfirborði. 

Aðrar fornleifar hafa þurft að víkja fyrir seinni tíma framkvæmdum. 

Minjarnar eru sýnilegar á skipulagsuppdráttunum.  

 

Minjastofnun minnir á að allar minjarnar eru friðaðar samkvæmt 

lögum um menningarminjar, og njóta 15. metra friðhelgi umhverfis 

þær. Ef fara á í framkvæmdir við útivistarstíg sunnar Glerár sem 

þverar fornleif 3365-04 eða aðrar framkvæmdir nálægt skráðum 

minjastöðum þarf að vinna þær í samvinnu við Minjastofnun Íslands. 

 

Rétt er að vekja athygli á 2. mgr. 24. gr. laga um menningarminjar nr. 

80/2012 en þar segir:   

 

Ef fornminjar sem áður voru ókunnar finnast við framkvæmd 

verks skal sá sem fyrir því stendur stöðva framkvæmd án tafar. 

Skal Minjastofnun Íslands láta framkvæma vettvangskönnun 

umsvifalaust svo skera megi úr um eðli og umfang fundarins. 



Stofnuninni er skylt að ákveða svo fljótt sem auðið er hvort 

verki megi fram halda og með hvaða skilmálum. Óheimilt er 

að halda framkvæmdum áfram nema með skriflegu leyfi 

Minjastofnunar Íslands. 

 

Virðingarfyllst, 
 

 
 
Sædís Gunnarsdóttir 
Minjavörður Norðurlands eystra 

Athugasemdir um deiliskipulagsbreytingu. Gleráreyrar, Akureyri í mars 2025. 

 
Akureyri 18. mars 2025. 
 
Jóhannes Árnason 
1409632329 
Stóragerði 12, 600 Akureyri 
johannesarnason14@gmail.com 
 
Jöfnunarstöð strætó við Borgarbraut - Gleráreyrar. 
 
Athugasemdir um deiliskipulagsbreytingu á svæðinu við Glerártorg, Akureyri í mars 2025. 
 
 
Vægi þessarar tillögu, skortur á greiningu. 
 
Það kemur fram í tillögunni að hún er vinnslutillaga, líklega ekki endanleg tillaga 
skipulagsyfirvalda um deiliskipulag á svæðinu. 
Það er gott að fá að sjá og fjalla um þetta mál á vinnslustigi.  Til umfjöllunar er líka breyting á 
aðalskipulagi þar sem þessu svæði undir jöfnunarstöð / biðstöð er bætt við miðsvæði 
Glerártorgs. 
Þetta eru ekki minniháttar tillögur og þessi breyting hefur umtalsverða stefnubreytingu í för 
með sér.  Að færa miðstöð/jöfnunarstöð strætó og stoppistöð landsbyggðarstrætó á þennan 
stað.  Það skiptir í raun engu máli hvaðan þetta er fært, það þarf alltaf að skoða vel hvernig 
þessi staðsetning hentar. Á hvaða forsendum þetta er gert, er verið að skoða ferðir fólks í 
vögnunum?  Er sýnt fram á að þessi breyting þjóni leiðakerfi, farþegum og almenningi öllum 
betur en að hafa slíka stöð annarsstaðar? 
Ég ber fyllsta traust til hönnuða og stjórnenda strætó en ég sé bara ekkert um það hvernig 
þetta hefur verið greint.  Á þessu stigi er í raun ekki neitt sem ég sé annað en að ástæður 
fyrir þessari breytingu séu að einhverju leyti byggingaráform í miðbæ Akureyrar.  Ég er 
fylgjandi því að fara eftir skipulagi miðbæjarins og að byggt sé í miðbæ en það lítur næstum 
út fyrir að þarna sé svæði sem einhverjum hefur dottið í hug að gæti hentað undir 
jöfnunarstöð. 
Í fundargerð skipulagsráðs þegar fjallað var um þessar breytingar er birt minnisblað en það 
er því miður ekki góð greining á stöðunni. 
Glerártorg er vissulega miðstöð þjónustu á svæðinu en til að mynda ferðamenn leita sér ekki 
mikið gistingar í nágrenni Glerártorgs.  Hvaða fólk nýtir strætó og landsbyggðarstrætó? 
Hér vantar talsvert upp til að við getum í raun tekið afstöðu til tillögunnar um breytingu á 
deiliskipulagi. 
 
 
 
Jöfnunarstöð strætó.  (sama athugasemd að mestu og gerð var við breytingu á 
aðalskipulagi svæðisins) 
 
Ég mótmæli því að sett verði jöfnunarstöð fyrir almenningssamgöngur norðan við 
Borgarbraut.  Hún ætti að vera sunnan Borgarbrautar, næst Glerártorgi. 
Ég leyfi mér að gera ráð fyrir að stór hluti þeirra farþega sem fara úr vögnum eða í þá séu að 
sækja störf eða þjónustu á svæðinu eða á heimleið eftir störf eða þjónustu á svæðinu. 

Athugasemdir um deiliskipulagsbreytingu. Gleráreyrar, Akureyri í mars 2025. 

Það er algerlega óábyrgt að stilla jöfnunarstöð og biðstöð almenningssamgangna upp við 
helsta verslunar- og þjónustukjarna á landsvæðinu og ætla farþegum að fara yfir eina af 
helstu umferðargötum Akureyrar. Með uppbyggingu Móahverfis er líklegt að umferð um 
þessa götu aukist talsvert.  Ég leyfi mér stórlega að efast um að umferðarskipulag verði gott 
ef ætlunin er að setja gönguljós á milli gatnamóta eða hringtorga með svo stuttu bili á milli 
þeirra.  Með því að hafa jöfnunarstöðina norðan Borgarbrautar álít ég að það sé hreinlega 
hætta á verulega meiri tíðni slysa. 
 
Það má koma fram hér að það hefur ekki komið fram að þarna fari vagnar framhjá í báðar 
áttir eftir Borgarbraut í jöfnum hlutföllum þannig að fólk geti tekið vagn Glerártorgsmegin við 
Borgarbrautina.  Vissulega nær deiliskipulagssvæðið ekki yfir svæðið Glerártorgsmegin við 
Borgarbraut og það er enn ein ábending sem þarf að koma að kannski er þessi breyting ekki 
hugsuð til enda ef engin ástæða er til að horfa á götustæði borgarbrautar og deilsiskipulag á 
Glerártorgssvæðinu í samhengi við þessa tillögu. 
 
Það að breyta skilgreiningu svona svæðis (Glerártorg) í miðsvæði og deiliskipulag í 
framhaldi hlýtur að geta haft í för með sér samninga um lóðarmörk, hliðrun á umferðaræðum 
og aðrar breytingar sem gera það kleift að hafa jöfnunarstöðina Glerártorgsmegin við 
Borgarbraut.  Vissulega er kostnaður við að færa og breyta Borgarbraut en það er kannski 
líka kominn tími til þess hvort sem er með breytingum á fyrirkomulagi verslana sem gengið 
er inn í á norðurhlið Glerártorgs.  Ég treysti mér til að skrifa og útskýra hvernig væri hægt að 
hafa jöfnunarstöðina Glerártorgsmegin en það á kannski ekki endilega við hér.  Ef einhver 
óskar eftir því er velkomið að sýna útfærslu á því.  Fyrst þarf að hætta við þær áætlanir að 
hafa jöfnunarstöðina norðan við Borgarbraut eða að minnsta kosti gefa öðrum hugmyndum 
gaum. 
 
Hér þarf að gera betur grein fyrir hlutunum bæði að útskýra af hverju á að færa 
jöfnunarstöðina þangað og af hverju fyrirkomulagið er sýnt eins og gert er, það ætti að skoða 
valkosti m.a. að hafa jöfnunarstöðina sunnan við Borgarbraut.   
Ég skora á skipulagsyfirvöld á Akureyri að skoða þetta mál betur og ef ákveðið er að færa 
jöfnunarstöðina á þetta svæði þá verður hún að vera Glerártorgsmegin við Borgarbraut. 
 
Ég vil ekki gera skipulagsyfirvöldum það upp að líta á almenningssamgöngur sem aukaatriði, 
mér finnst samt að undirbúningur og það hvernig þessu er fylgt úr hlaði bendi næstum til 
þess að vegna uppbyggingar í miðbæ hafi þurft að fara með jöfnunarstöð burtu og þá hafi 
þetta svæði bara verið tekið undir án þess að skoða málin vel. 
 
Virðingarfyllst.  Jóhannes Árnason 

Vegna: Máls nr. 0153/2025, Jöfnunarstoppistöð við Glerá - breyting á deiliskipulagi (Kynning tillögu)

Athugasemd:

Sem íbúi við umrætt svæði vil ég gera nokkrar athugasemdir. Eftir að Krossanesbraut var þrengd hafa
þungaflutningar færst enn frekar yfir á Hörgárbraut. Að gera enn eitt hringtorgið á gatnamótum Hörgárbrautar
við suðurenda Glerárbrúar, með aukna umferð bíla og þungaflutningatækja um Hörgárbraut, er skammsýni. Á
álagstímum er mikil umferð um þessi gatnamót úr öllum áttum, og umferð hefur að sama skaði aukist mjög
við komu Krónunnar. Flæði umferðar inn í bæinn af þjóðvegi þarf að dreifa betur. Nýtt hverfi ofan Síðuhverfis
hefur tekið að virðist burt þann möguleika að hafa hringveg utanum Akureyrarbæ, eins og áður hafði verið gert
ráð fyrir, en sá vegur myndi létta á umferð um Hörgárbraut inn í bæinn. Hliðarbraut er einnig sprungin, þar er
alltaf umferðarteppa við ljósin hjá bensínstöð Orkunnar. Að öllu þessu sögðu er glapræði að byggja upp
stoppistöð við Glerártorg sem bæði þrengir að umferðargötunni Bogarbraut með áðurnefndum daglegum
umferðarteppum og gefur enga möguleika á að breikka götuna til að bæta flæði umferðar. Ef þessar aðgerðir
eru hugsaðar til að fólk noti almenningssamgöngur þarf að gera almenningssamgöngurnar skilvirkari fyrir fólk
svo það sjái sér hag í að nota þær í stað bílsins. Að öðru þá fagna ég undirgöngum undir Hörgarbraut við
Glerárbrú, en átta mig ekki á tilgangi göngustígs undir brúna, sem þá líklega er ekki settur í stokk, heldur
opinn. Ef hann á að koma í stað undirganga, hver vill ganga undir og eiga von á að vera rennandi blautur td í
leysingum? Sem dæmi þegar td er gengið yfir göngubrúna sem tengir glerárhverfi við HA fær göngufólk yfir
sig vatnsúða þegar það gengur yfir. En göngustígur undir umferðarbrú, þar sem vatnstaumurinn er mun
sterkari en við umrædda göngbrú í leysingum er mjög furðulegt val. Ég skora á að undirgöng verði frekar fyrir
valinu ef það á að velja á milli þessara tveggja kosta.

Höfundur: Auður Inga Ólafsdóttir/audur.inga.olafsdottir@gmail.com

Sent inn þann: 26.03.2025 , Fyrir hönd:

Athugasemd:

Höfundur: Bjarni Jósep Steindórsson/bjarni.josep.steindorsson@no.is

Sent inn þann: 27.03.2025 , Fyrir hönd: Norðurorka

Akureyrarbær - skipulagssvið 
Rebekka Rut Þórhallsdóttir 
Geislagötu 9, 3. hæð 
600 Akureyri 
skipulagssvid@akureyri.is          
  

27. Mars 2025 
Efni: Umsögn um lýsingu deiliskipulags - Jöfnunarstoppistöð við Gleráreyrar 

 

Norðurorka hf. þakkar fyrir að fá tækifæri til að koma fram með umsögn um ofangreinda tillögu.  

 

Athugasemdir Norðurorku hf. við skipulagslýsinguna: 

 

Fráveita: 
Taka þarf tilllit til núverandi lagna sem liggja innan skipulagssvæðis 2. Norðurorka væntir þess að vera 
höfð með í ráðum á meðan undirbúningstíma  stendur um högun lagnanna.  
 
Rafveita: 
GLERÁ, FRÁ STÍFLU TIL SJÁVAR: 02 
Eins og kemur fram á meðfylgjandi tillögu þá eru mikilvægar lagnir rafveitu á umræddu svæði, haga 
ber undirbúning og framkvæmdum með hliðsjón af núverandi lögnum. Norðurorka gerir ráð fyrir 
lagnakvöð fyrir núverandi dreifikerfi þar sem lagnir í rekstri þurfa að vera aðgengilegar eins og þekkt 
er. Afar mikilvægt að hafa samráð í tíma þar sem dreifikerfið er í fullum rekstri og töluvert svæði 
undir ef lagnir verða fyrir tjóni.  
 
Komi til hleðslu rafmagnsstrætisvagna á svæðinu í fyrirsjáanlegri framtíð þarf að gera ráð fyrir lóð, 
eða rými í verðandi byggingu, fyrir dreifistöð/búnað á skipulagssvæðinu. 

 
 
GLERÁ, FRÁ STÍFLU TIL SJÁVAR: 01 
Eins og kemur fram á meðfylgjandi tillögu þá eru mikilvægar lagnir rafveitu á umræddu svæði, haga 
ber undirbúning og framkvæmdum með hliðsjón af núverandi lögnun. Óskum eftir lagnakvöð fyrir 

núverandi dreifikerfi, þess utan ber að horfa til þess að setja ræsi í Kotárlæk sem þverar lagnaleið 
mót við Lönguhlíð 15 –17. Lagnir í rekstri þurfa að vera aðgengilegar eins og þekkt er, afar mikilvægt 
að hafa samráð í tíma þar sem dreifikerfið er í fullum rekstri og töluvert svæði undir ef lagnir verða 
fyrir tjóni. 
 

 
 

 
Athygli er vakin á reglum sem gilda um lagnir í landi Akureyrarkaupstaðar (samþ. 18.09.18) og finna 
má á heimasíðunni www.akureyri.is 
 

Norðurorka veitir frekari upplýsingar ef eftir því er óskað. Einnig er rétt að minna á kortasjá okkar 

sem er öllum opin á netinu þar sem hægt er að skoða nánar legu veitulagna á svæðinu. 

www.map.is/no 

Bestu kveðjur, 
 
Bjarni Jósep Steindórsson 
Sérfræðingur hjá Upplýsingakerfi veitna. 

Breyting á deiliskipulagi 
Umsögn Vegagerðarinnar 

 
 

Móttakandi:  
Sveitarfélag:  Akureyrarbær 
 Geislagötu 9 
 600 Akureyri 

   
 

Nýtt deiliskipulag:  
Nafn skipulags:  Glerár, frá stíflu til sjávar 
Hönnuður: Lilium teiknistofa 
Dags. gagna:  
Málsnúmer á  
skipulagsgátt: 

153/2025 

 
 
Vegagerðin hefur yfirfarið ofangreint efni með hliðsjón af hlutverki stofnunarinnar. 
 
Vegir sem skipulagið hefur áhrif á:  
Nafn vegar:  Hringvegur 
Númer-kafli:  1-p7 
Vegflokkur:  Stofnvegur 
Vegtegund:  A22 
Breidd veghelgunarsvæðis *  30 m + gatnamót 
Lágmarksfjarlægð á milli vegamóta:**  600-2000 
 
*mælt til hvorrar handar frá miðlínu vegar.  
**sjá Veghönnunarreglur. 
 
Vegagerðin gerir eftirfarandi athugasemdir: 
 
Æskilegt er að fjarlægðir á milli tenginga séu málsettar á uppdrætti, það á 
einnig við um næstu tengingar utan skipulagsreits. Lágmarksfjarlægðir á 
milli tenginga má sjá í samantekt hér að framan. 
 
Samkvæmt Vegalögum nr. 80/2007 er veghelgunarsvæði 30 m breitt til 
hvorrar handar frá miðlínu stofnvega en 15 m frá miðlínu annara þjóðvega. 
Framkvæmdir innan veghelgunarsvæðis eru ávallt háðar leyfi frá 
Vegagerðinni. Samkvæmt skipulagsreglugerð 90/2013, 5.3.2.5. grein. þarf 
að sýna veghelgunarsvæði á skipulagsuppdrætti en það vantar. Í 
Vegalögum nr. 80/2007, 32. gr. segir:  
  



 

Síða �/� 

Vegagerðin 

Óheimilt er að reisa mannvirki nema með leyfi veghaldara við 
vegamót vega skv. 1. mgr. á svæði sem takmarkast af beinum línum 
milli punkta á miðlínu vega 40 m frá skurðpunkti þeirra. Veghaldari 
getur ef sérstaklega stendur á fært út mörk þessi, allt að 150 m. 
Veghaldari getur ákveðið að fjarlægð mannvirkja frá vegi skv. 1. mgr. 
skuli aukin.  

 
Tillaga að breyttu deiliskipulagi stangast á við deiliskipulag Tryggvabrautar 
frá 2022 sem nær vel inn á umrætt svæði. Sleppistæði hefur mikil 
takmarkandi áhrif fyrir hönnun á hringtorgi á vegamótum við Hringveg.  
 
Sleppistæði er innan veghelgunarsvæðis og allt of nálægt vegamótum við 
Hringveg og mun því valda truflun á umferðarflæði í gegn um vegamótin og 
aukinni hættu á slysum.  
 
Á kaflanum frá Hringvegi að hringtorgi á Borgarbraut er 3 tengingar og 1 
gangbraut á um 100 m löngum kafla. Þetta mun hafa verulega neikvæð 
áhrif á flæði umferðar um vegamót Hringvegar, Tryggvabrautar og 
Borgarbrautar. Þetta hefur einnig verulega neikvæð áhrif á umferðaröryggi 
allra vegfarenda. Ekið er út af sleppistæðinu beint inn á gönguþverun sem 
er mjög óæskilegt mt.t. umferðaröryggis óvarinna vegfarenda. 
 
Vegagerðin leggst því alfarið gegn sleppistæði á þessum stað. 
 
Bent er á að viðbótar innkeyrsla inn í hringtorg á Borgarbraut er óæskileg 
vegna umferðaröryggis. Þótt Borgarbraut sé í umsjón Akureyrarbæjar mælir 
Vegagerðin með að skoðað verði í þaula hvort útfærsla auki hættu á slysum 
á svæðinu.  
 
Vegagerðin mælir eindregið með að lausn þessi sæti umferðaröryggismati 
hjá til þess menntuðum og óháðum aðilum. Umferðaröryggismat er skipuleg 
samanburðargreining á áhrifum nýs vegar, eða verulegra breytingar á 
núverandi vegakerfi, á umferðaröryggi. Æskilegt er að leggja fram fleiri en 
eina tillögu til að samanburður komi fram við annað en núverandi ástand. 
Þessi aðferðafræði hefur reynst afar vel við að ná sem bestum árangri 
þannig að nýjar lausnir verði eins öruggar og kostur er á, fyrir alla 
vegfarendahópa. 
 
 
 
 
 
Virðingarfyllst 
f.h. Vegagerðarinnar 
Magnús Björnsson 

